
Sulejman Bosto, Tihomir Cipek (ur.), Kultura sjecanja: 1945. Povijesni lomovi
i svladavanje proslosti. Zagreb: Biblioteka Srednji put, 2009, 279 str.

Kultura sjecanja kao kolektivno pamcenje sve vise je predmet izu¢avanja nauc-
nih studija koje, u cilju boljeg razumijevanja sadasnjosti, ponovo propituju proslost,
tj. podvrgavaju analizi i kritici dosadasnje predstave historijskih dogadanja. Anga-
ziranost naucnih radnika da daju savremene interpretacije prijelomnih godina u bli-
skoj proslosti, koje, kauzalno povezane, imaju ogroman znacaj za politi¢ku 1 kultur-
nu historiju na tlu biv§e Jugoslavije, rezultirala je zbornicima radova o kulturi sjeéa-
njana 1918, 1941. 1 1945. godinu.

Tematski i problemski zalazeci Siroko u domen kulture sjeéanja, prilozi u ovom
Zborniku suocavaju se s iskustvima kulturnog i politickog paméenja na 1945. godi-
nu. Medutim, to nije u kontekstu prevazidene proslosti, nego u kontekstu iskustva i
naslijeda koje uveliko kreira vrijeme i drustvo u kojem zivimo. Kao poseban poticaj
u izu¢avanju ove problematike navodi se “nemila istina” da se u toku 1990-ih godi-
na, ali i danas, u okvirima “nacionalnih historija” 1945. godina selektivno interpre-
tira i instumentalizira u skladu sa politickim interesima. Zbornik je tematski podi-
jeljen na tri dijela: Politike prosiosti, Studije slucaja 1 Udzbenici povijesti i histori-
ografija.

U prvom tematskom bloku kljucno pitanje diskusije jeste kolektivno pamde-
nje, tj. sje¢anje. Polazi se od potrebe da se ovaj pojam teorijski definira zbog toga
§to pamcenje samo po sebi ne predstavlja “samoodrziv neurofizioloski i biohemijski
mehanizam”.! Autori se slazu da je kolektivno sje¢anje rezultat brojnih faktora, a pri-
je svega, rezultat drustvenog okruzenja. Rasprave o ambivalentnosti sjecanja, sret-
nom i nesretnom sjec¢anju, konstruktivnom i subverzivnom pamcéenju dio su diskur-
sa o utvrdivanju ili reorganiziranju nacionalnog identiteta krajem XX stoljeca. Ipak,

!'S. Bosto, Pitanje krivnje - izmedu moralnog univerzalizma i ideologije; 1. Komsi¢, Komu-
nizam i nacionalna svijest na kraju Drugog svjetskog rata u Jugoslaviji; S. Musabegovic,
Mit o pobjedi kao mit o revoluciji; R. Jambesi¢ Kirin, Rodni aspekti socijalisticke politike
pamcenja Drugog svjetskog rata; G. Peri¢, Oznaceno i neoznaceno u narativima drustvenog
pamcenja: jugoslavenski slucaj; B. PaviéeviC, Zajednice pamcenja i rezimi pamcenja: ka
odgovornom pamcenju; G. Greti¢, Politicki naturalizam kao razaranje subjekta.

u prilozima se najvise raspravlja o instrumentaliziranju, tj. zloupotrebi kulture sje-
¢anja. Polazi se od komunistickog instrumentaliziranja sjecanja na NOB i klju¢nu
1945. godinu, koje se “procis¢avalo, cenzuriralo i ideoloski interpretiralo”. Simbo-
licka moc¢ rata, narodne sloge i zajednickog uspjeha kao dio “kolektivnog pamc¢enja”
trebala je oblikovati novu drustvenu svijest o “ispravnom komunisti¢kom putu” i ra-
zviti osjecaje sigurnosti, premo¢i i narodnog jedinstva. Cilj komunisticke vlasti bio
je da spoji (poistovijeti) “pojedinca sa kolektivom” u novoj “zamisljenoj zajednici”
i tako osigura sebi vladaju¢i legitimitet. U brizno planiranom oblikovanju “kolek-
tivnog pamcenja” izgraduje se mit o mo¢i komunizma, snazi ratnika - sada radnika i
snazi i zrtvi ikonografski prikazane “majke udovice”. Ovjerena verzija proslosti uo-
kvirena rezimom istine bila je rezultat selektivnog pamcenja, isticanja podobnog, ali
i “zaboravljanja i presuc¢ivanja” nepodobnog. Iscrtavanje jugoslavenskog sjec¢anja
vrseno je “svakodnevnom imaginacijom” kroz sveta mjesta, drzavne rituale, spome-
nike, skulpture, praznike i brojne druge ceremonije koje je uporno pratila iluzijska
predstava rodne ravnopravnosti uz obavezno prisustvovanje “uniformiranih i disci-
pliniranih Zenskih tijela”.

Kao zadatak sadasnjice navodi se potreba naucnog suocavanja sa stvarnom
prosloscu, a time i procjene moralne sadrzine svjetskog rata, antifasizma, krivice i
odgovornosti, vrijednosno-normativnih nalaza 1945. kao neizostavnog dijela savre-
mene “kulture pamcéenja”.

Konkretni primjeri, dijelovi opce slike o 1945. godini i to na razli¢itim problem-
skim razinama predstavljeni su u drugom tematskom bloku.? Prva studija slucaja
analizira iskustvo Bosnjaka sa bosanskom varijantom komunizma, koja je nepresta-
no bila “razapeta” izmedu naslijedene ideologije i pam¢enja na 1945. godinu. Ova
problematika sagledana je kroz Cetiri klju¢na pitanja, a to su pitanje komunistickog
“prekida” sa gradanskim drustvom, pitanje komunistickog “priznanja muslimanske
nacije”, elemenata totalitarizma u komunistickom sistemu kao i pitanje savremene,
uglavnom politicke, (zlo)upotrebne komunisticke tradicije.

Pitanjem izgradnje socrealizma, politicko-programske umjetnosti koja postaje
metafora apsolutne mo¢i vladajuce Partije i Josipa Broza Tita, bavi se druga studija.
Takva umjetnost, kao paradigmatski produzetak politike, izgradivala je “marsalsku

2 §. Filandra, Lica i nalicja bosanske varijante komunizma - bosnjacki slucaj; L. Merenik,
Kulture zaborava. Jugoslovenska umetnost i kulturna politika oko 1945. i njena sudbina pola
veka kasnije na primeru portreta Josipa Broza Tita; E. Kazaz, Heroj i zZrtva u funkciji pam-
Cenja rata. Knjizevni kanon i ideoloski rituali kao temelj nacionalnog pamcenja; T. Cipek,
Sjecanje na 1945: cuvanje i brisanje. O snazi obiteljskih narativa; V. Pavlakovi¢, Kome-
morativna kultura Bleiburga, 1990-2009; V. Geiger, Zrtvoslovi/poimenicni popisi hrvatskih
Nijemaca, vojnika i civila, stradalih i zZrtava, tijekom Drugog svjetskog rata i u poracu.

ikonografiju”. Hiperprodukcija slika i skulptura “vrhovnog vode” trebala je ukazati
na jedinstvo naroda i narodnosti i zapoceti “novu historiju”. Medutim, raspadom Ju-
goslavije 1990-ih godina zapocinje svakodnevno unistavanje komunistickog naslije-
da, tj. “politickog govora socijalizma u umjetnosti”. Ipak, novi umjetnicki izricaj po-
jedinih beogradskih umjetnika koji, prikupljajuéi artefakte “ikonosfere” socijalistic-
ke Jugoslavije, “suprotstavljaju se prolaznim politickim mitovima” nastoje¢i umjet-
nost sacuvati od “svakodnevne politicke propagande za jednokratnu upotrebu”.

Jedna od predstavljenih studija detaljno se bavi suradnjom ideologije i knjizev-
nosti u socrealizmu. Knjizevnost u ¢iji kanon komunisti unose “svoje” vrijednosti
tretirana je kao politika kolektivnog identiteta. Takva knjizevnost trebala je da “odr-
zava” ideolosko tumacenje Drugog svjetskog rata, ali i da oblikuje utopijsku pre-
dodzbu o “sjajnoj komunistickoj buduénosti”. Pri tome, obrazovno-odgojni sistem
kao i brojne javne ceremonije sluzili su kao “mentalne tvornice” iz kojih izlazi “ko-
munisticki covjek”. Plakatna knjizevnost, koja je vrsila strogu crno-bijelu polariza-
ciju, oblikovala je savrSenog partizansko-komunistickog junaka i potpuno dehuma-
niziranog “neprijatelja”. U takvoj knjizevnosti dominiraju tri kliSeizirane figure: fi-
gura heroja, zrtve i neprikosnovenog vode, koji zajednickim snagama izgraduju “ze-
maljski, komunisticki raj”. Analizom nekoliko lirskih tekstova, kao neizostavnih je-
dinica socijalistickih skolskih udzbenika, ukazano je na ideolosko “usisavanje” po-
ezije koja je imala neprikosnovenu ulogu u konstruiranju kolektivnog pamcenja na
desavanja 1941-1945. godine.

U socijalisti¢koj izgradnji potpuno novog politickog sistema u odnosu na pret-
hodni pojavljuju se odredene proturjecnosti. “Gradanska religija” izgradena je na
strukturama “starog” tradicionalnog i “novog” socijalistickog misljenja. Na iskustvu
patrijarhalne svijesti komunisti razvijaju kult Josipa Broza Tita, zamjenjuju stare no-
vim partizanskim svecima, “sakraliziraju¢i” komunisticku ideologiju tako da se tra-
dicionalna svijest “zadrzala sakrivena pod plastom nove komunisticke ideologije.
Pri tome, posebna paznja posveéena je “ispravnom” tumacenju proslosti, tj. velikoj
i slavnoj partizanskoj borbi znajuci da historija ima integrativnu funkciju u drustvu,
konstitutivnu i legitimirajucu ulogu za politicki sistem i njegovo djelovanje. Medu-
tim, previdjeli su Cinjenicu da “sjecanje nije monopol vlasti, jer su se odredena pre-
danja, od komunista osudena na zaborav, prenosila i ¢uvala u porodi¢noj tradiciji.
U ovom prilogu naglasava se upravo znacaj “porodi¢nih predanja” u legitimiranju
nove vlasti i konstruiranju identiteta tokom 1990-ih godina. Ipak, da snaga sada no-
vih “porodi¢nih predanja” ne slabi, ukazuje i ¢injenica da su upravo ova sjecanja su-
vremeni inicijatori afirmacije antifasizma i znacaja partizanske borbe.

Jedan od priloga ovog tematskog bloka posebno je posvecen pitanju Bleibur-
ga kao lieux de memoire (mjestu pamcenja) i njegovom mjestu u “porodi¢nom sje-
¢anju“. Komemoracija Bleiburga jeste neprikosnoveni primjer “odmrzavanja kolek-

239



Prikazi
Prilozi, 39, Sarajevo, 2010, 187-298 str.

tivnog sjecanja” nakon dugog perioda komunistickog potiskivanja. Medutim, oziv-
ljavanje komemorativne kulture Bleiburga 1990-ih godina dio je politickog diskur-
sa, gdje glavna ceremonija predstavlja politicki performans koji doprinosi izgradnji
nove mitologije. Bleiburg u novoj mitologiji predstavlja iskljucivo hrvatsko “isku-
stvo viktimizacije®, mjesto masovnog i nevinog stradanja, ¢ijom se aktualizacijom
nastojala izvrS$iti masovna mobilizacija nacije. U prilogu se detaljno analizira razvoj
blajburske komemoracije kroz pet razdoblja, od 1945. godine do danas, pri ¢emu su
znacaj 1 obim komemoracije uveliko zavisili od politickih interesa i orijentacije “vla-
dajuce elite®.

Tematski blok o “studijama slucaja” zavrsava se zanimljivim prilogom o poime-
nic¢nim popisima stradalih hrvatskih Nijemaca, vojnika i civila u toku i poslije Dru-
gog svjetskog rata. “Manipulacija ljudskim gubitcima®, posebno poimenic¢nim popi-
sima poginulih, predstavlja poseban segment izgradnje kulture sjecanja na 1945. go-
dinu. U navodenju jugoslavenskih Zrtava zanemarivala se ¢injenica da je jedan dio
stanovniStva stradao “na neprijateljskoj strani*. Primjer toga jesu upravo jugoslaven-
ski Nijemci koji se mogu evidentirati na “obje zaracene strane. Danas je pri izuca-
vanju stradanja njemacke manjine u Jugoslaviji potrebno konsultirati vise nepotpu-
nih izvora, nezaobilazni su popisi stradalih partizana i zrtava terora NDH i Trec¢eg
rajha, nastalih do 1991. u Jugoslaviji i dopunjenih nakon 1991. godine. Takoder, po-
trebno je konsultirati i njemacke popise poginulih i stradalih pripadnika njemacke
narodne skupine, civila i vojnika NDH i Treceg rajha.

Treci tematski blok tice se politickih i ideoloskih “intervencija” u oblikovanju
historiografije, nastave historije i njenih udzbenika.?

Komunisticka “intervencija” na sistem visokoskolskog obrazovanja u Hrvatskoj
u godinama nakon rata ostvarena je uvodenjem novih predmeta i odabirom “podob-
nih” histori¢ara, pri ¢emu je poseban znacaj imao Sveucili$ni sud casti. Kroz izvje-
$¢e Uprave za agitaciju i propagandu, koje je detaljno analizirano u prilogu, ukazu-
je se na pokusaj legitimiziranja novog sistema i “duha historijskog materijalizma®,
¢ime je uspostavljena ideoloska jednostranost koja je strogo ogranicila slobodu na-
ucnog istrazivanja i stvaralastva.

Prilozi o udzbenicima u Hrvatskoj i Srbiji 1 nastavnim jedinicama posvecenim
Drugom svjetskom ratu, 1945. godini i periodu socijalisti¢ke Jugoslavije govore o
ideoloskoj “manipulaciji udzbenicima” kao znacajnim izvorima kolektivnog i kul-
turnog sjecanja. Pocetkom 1990-ih godina kroz udzbenike historije “konstruira se

3 S. Matkovié, Ocjene Uprave za agitaciju i propagandu KP Hrvatske o povjesnicarima na
sveucilistu u Zagrebu do pocetka 1950-ih; S. Koren, Nastava povijesti izmedu historije i
pamcenja. Hrvatski udzbenici povijesti o 1945. godini; D. Stojanovi¢, “Godina okupacije “.
Slika <1945 u srpskim udzbenicima istorije.”

nova proslost” selektivnim sjecanjem koje je trebalo poduprijeti izgradnju “novih
drzava®, legitimirati novu vlast i ojacati nacionalni identitet utemeljen iskljucivo na
etnickim osnovama. U takvim udzbenicima razdoblje koje je najvise predmet poli-
ticke “manipulacije” jeste upravo 1945. godina i period socijalisti¢ke Jugoslavije. U
hrvatske udzbenike “ulaze” “alternativna sjecanja“, “polusjecanja“, do tada “poro-
dicna” i “nepodobna” sjecanja s ciljem “podupiranja politickih ambicija nove elite*.
U Srbijis se novi udzbenicki diskurs sukobljava “s partizanima kao pobjednicima”
i Jugoslavijom koja je znacila “slabu Srbiju®, isticu¢i srbijanski “antikomunizam®.
Evidentna “gruba falsifikacija historije” predoc¢ena u udzbenicima vodena je nacio-
nalnim ekskluzivizmom i pri tome je selektirala historijsko pamcenje, rehabilitirala
zlo¢ince, izucavala samo “svoju” drzavu i naciju, isticu¢i nezaobilaznu teoriju zavje-
re “protiv nas” i naraciju o historijskoj viktimizaciji “svog naroda“. Politicko usmje-
renje Cega se sjecati a cega ne, isto kao i u socijalistickom sistemu, tezi predstavlja-
nju “kolektivisticke historije” u udzbenicima. Medutim, ona sada polazi od uskih na-
cionalnih interesa i zanemaruje historijsku ulogu “drugih®. Ipak, kao $to je i “svaka
historija savremena historija®, tako i udzbenici historije predstavljaju produkt svog
vremena, pa ambivalentnost udzbenika u Hrvatskoj danas ukazuje na znatan pomak
od dominirajuceg diskursa 1990-ih godina.

Zbornik je dopunjen adekvatnim ilustracijama, kao i kratkim biografijama auto-
ra, koje su navedene na kraju. Kritickim suocavanjem sa iskustvom kulturnog i poli-
tickog pamcenja, kroz razliite tematske priloge uglednih nau¢nih radnika sa prosto-
ra bivSe Jugoslavije, Zbornik kao cjelina ukazuje na heterogenu, viSeznac¢nu i virtu-
oznu sliku o 1945. godini. Koliko god ta slika bila “neuhvatljiva®, Cinjenica jeste da
je znacaj 1945. godine neprestano predmet politicke instrumentalizacije. Sjec¢anje na
ovu godinu sadrzinski i simbolic¢ki se mijenja, ali politicka manipulacija ima isti cilj
i u socijalistickom i u politickom sistemu koji izrasta tokom 1990-ih godina. Zbog
toga, treba ponoviti “savremenu zada¢u” nauke navedenu u prvom bloku, a to je ne-
ophodno suocavanje sa istinom. Moze se s pravom re¢i da ovaj Zbornik multidisci-
plinarnim pristupom problematici i nau¢nom kvalitetom prilozenih radova ide u tom
pravcu i stoga zavreduje nasu iskrenu pohvalu i preporuku m

Dzenita Sara¢-Rujanac

241



